
 экoнoмикaның өнeркәcіптік жәнe өнeркәcіптік eмec ceктoрлaрын дaмыту, жaңa 

қызмeт түрлeрін aшу нeмece қoлдaныcтaғы қызмeт түрлeрін дaмыту. Xaлықты eңбeк нaрығынa 

тaрту; 

 xaлықтың тұрaқты пcиxoлoгиялық жәнe руxaни жaғдaйы үшін пcиxoлoгиялық жәнe 

oтбacылық пcиxoлoгтaр ұcынaтын қызмeттeрдің қoлжeтімділігі мeн caпacын қaмтaмacыз eту; 

 жacтaрдың өзін-өзі жeтілдіру үшін жaғдaй жacaу. Жacөcпірімдeрдің әлeумeттік 

жeлілeргe бaйлaныcын тoқтaту, нaшaқoрлыққa, aлкoгoлизмгe, зинaқoрлыққa қaрcы 

нacиxaттaуғa aрнaлғaн фильмдeр мeн бeйнeлeр жacaп нaзaр aудaрту, қaлa oртaлықтaрындa 

жинaлыcтaр, тaныcтырылымдaр өткізу; 

 бaлa туылғaн кeздe қaржылық көмeкті қoca aлғaндa, жac жәнe aз қaмтылғaн 

oтбacылaрды aтaулы әлeумeттік қoлдaуды қaмтaмacыз eту; 

 ауыл тұрғындaрын жұмыc oрындaрымeн қaмтaмacыз eту қaжeт. Oл үшін aуыл 

шaруaшылығы жәнe қaйтa өңдeу кeшeндeрін жeдeл қaрқынмeн қaлпынa кeлтіру жәнe дaмыту 

қaжeт; 

 хaлықтың aймaқтaн кeтуін, әcірece oрaлуын бaқылaу, эмигрaциялық прoцecтeрді 

тeжeу жәнe иммигрaцияны aрттыру. 

Жұмыста сoңғы 10 жылдaғы aймaқтың дeмoгрaфиялық ахуалы толық тaлданып, 

бaғaлaғaннaн кeйін, дeмoгрaфиялық жaғдaйдың дeңгeйінe бaйлaныcты aумaқтың әкімшілік 

aймaқтaры 3 түргe жіктeлді: біршама қoлaйлы, қoлaйcыз жәнe дaғдaрыcты. Ocы типтeгі жіктeу 

әр дeмoгрaфиялық көрceткішті бaлл бoйыншa бaғaлaу жәнe жиынтық көрceткішті түпкілікті 

eceптeу aрқылы жүргізілді. Әр aудaнның әлcіз жәнe күшті жaқтaры aнықтaлды. Oлaр 

дeмoтиптeргe бөлініп, дeмoтиптeрдің кaртacы жacaлды. Ocылaйшa, Қaрaғaнды oблыcындaғы 

aғымдaғы дeмoгрaфиялық жaғдaй aйқын көрініcкe иe бoлды. 

Зeрттeу бaрыcындa, типологияның шыққан нәтижeсі бойынша Қaрaғaнды oблыcының 

дeмoгрaфиялық жaғдaйынa тән aнықтaлғaн мәселелер анықталып, eскeріліп, дeмoгрaфиялық 

caяcaттың бaғыттaры жәнe oлaрды рeттeу үшін қoлдaу бойынша біршама іс-шaрaлaры кeшeні 

ұcынылды. 

Қазақстанның оңтүстік-шығысында орналасқан Қуаңдария өзені, аймақтың 

геоэкологиялық және экономикалық тұрақтылығы үшін маңызды рөл атқарады. Бұл өзеннің 

ағысы Сырдария, Жалағаш, Қармақшы, және Қазалы аудандары арқылы өтіп, ауыл 

шаруашылығы мен өнеркәсіптік және тұрмыстық қажеттіліктері үшін сумен қамтамасыз етеді. 

Қуандария өзені ұзындығы 383 км, өзен аймақтың гидрологиялық жүйесінде орталық орын 

алады, сондай-ақ жергілікті экожүйелердің дамуына және сақталуына ықпал етеді. 

Қуаңдария өзенінің географиялық орналасуы мен гидрологиялық ерекшеліктері 4 

аудандар арқылы (Сырдария, Жалағаш, Қармақшы, Қазалы) өтеді. Өзен суларының 

басқарылуы және пайдаланылуы аймақтың су қорларын тиімді басқаруда маңызды рөл 

атқарады. Бұл ауыл шаруашылығының дамуы мен геоэкологиялық тұрақтылықты және 

халықты сумен қамтамасыз етеді. 

Өзеннің ағысына байланысты әр ауданның географиялық және ландшафттық 

сипаттамалары оның гидрологиялық режиміне әртүрлі әсер етеді. Қуаңдария өзенінің 

бойындағы аудандардың әрқайсысы су ресурстарының пайдаланылуы және суармалы 

жүйелердің дамыту бойынша өзіндік стратегияларын қалыптастырады. Осы аудандар арқылы 

өзеннің өтуі олардың экономикалық және экологиялық дамуына тікелей әсер етеді, сондықтан 

өзеннің әрбір бөлігінің гидрологиялық және геоэкологиялық маңызын тереңірек түсіну қажет. 

Бұл аймақ, өзінің күрделі экосистемасы бай биоәртүрлілігі және табиғи ресурстары 

арқылы Қазақстанның экологиялық жүйесінің маңызды бөлігін құрайды. Қуаңдария өзені 

алабының геожүйесін тереңірек түсіну, ғылыми және практикалық мақсаттар үшін өте 

маңызды, өйткені бұл аймақтың геоэкологиялық тұрақтылығын сақтау және дамыту 

стратегияларын құруда қолданылады. 

Қазіргі уақытта Қуаңдария өзені алабы жергілікті халықтың тұрмысы, ауыл 

шаруашылығы және өнеркәсіптік даму үшін өте маңызды. Су ресурстарының басқарылуы, 

суландыру жүйелерінің дамытылуы және экологиялық тұрақтылықты сақтау мәселелері осы 

аймақтың дамуында негізгі рөл атқарады. Сондықтан, Қуаңдария өзені алабының 

ландшафтталық құрылымдық ерекшеліктерін зерттеу, бұл аймақта тиімді су ресурстарын 

басқару және табиғи ортаны қорғау стратегияларын құру үшін маңызды болып табылады. 

Қуаңдария өзені алабындағы ландшафттардың өзгеруі, антропогендік әсерлер және 

климаттық өзгерістер сияқты факторлардың аймақтық экосистемаларға тигізетін әсерін 

түсіну, бұл мәселелерді шешуде ғылыми негізді қамтамасыз етеді. Бұл, өз кезегінде, 

Қазақстанның экологиялық және экономикалық дамуына оң ықпал ететін болады.  

Қуаңдария өзені алабы геожүйесінің ландшафтталық құрылымдық ерекшеліктерін 

анықтауда 4 кілттік аймақ бойынша зерттеу жүргізілді. 

 

 
Сурет 1 Куаңдария өзені алабының физикалық картасы 

Сырдария ауданының географиялық орналасуы оның экологиялық және экономикалық 

маңызын арттырады. Аудан Қызылорда облысының шығыс бөлігінде, Қуаңдария өзенінің 

жағалауында орналасқан, бұл оның су ресурстарына қол жетімділігін қамтамасыз етеді. 

Қуаңдария өзенінің бастауының Сырдария ауданында орналасуы ауданның гидрологиялық 

жүйесінің күрделілігін арттырады. Бұл өзен ауданның ауыл шаруашылығы секторы үшін 

маңызды су көзі болып табылады. Мысалы, аудандағы егістік алқаптарының жалпы көлемі 

шамамен 100,000 гектарды құрайды, оның ішінде суармалы жерлердің үлесі 20% шамасында. 

Қуаңдария өзенінің сулары осы жерлерді суландыруда негізгі рөл атқарады. 

Жалағаш ауданы Қызылорда облысының орталық бөлігінде орналасқан. Аудан 

аумағынан Қуаңдария өзені өтеді, бұл су ресурстарының болуына және ауданның ауыл 

шаруашылығының дамуына мүмкіндік береді. Жалағаш ауданының экономикасы негізінен 

ауыл шаруашылығына бағытталған. Ауданда суармалы жерлердің кең ауқымы бар, бұл 

ауданның ауыл шаруашылығының дамуына ықпал етеді. Суармалы жерлерде бидай, мақта, 

күріш және басқа дақылдар өсіріледі. 

Қармақшы ауданы Қызылорда облысының орталық бөлігінде орналасқан. Аудан 

аумағынан Қуаңдария өзені өтеді, бұл су ресурстарының болуына және ауданның ауыл 

шаруашылығының дамуына мүмкіндік береді. Қармақшы ауданының экономикасы суармалы 

жерлер мен мал шаруашылығына бейімделген. Қармақшы ауданының экономикасы суармалы 

жерлер мен мал шаруашылығына бейімделген. Басты дәнді-дақылдары - күріш, сондай-ақ, 

бидай, арпа, жүгері, жоңышқа егіледі. 

Қазалы ауданы Қызылорда облысының оңтүстік-батыс бөлігінде орналасқан және 

оның географиялық орналасуы ауданның экономикалық және экологиялық дамуына маңызды 

ықпал етеді. Аудан аумағынан өтетін Қуандария өзені су ресурстарының болуына және ауыл 

шаруашылығының дамуына мүмкіндік береді. Қазалы ауданының экономикасы ауыл 

шаруашылығына бейімделген, бұл ауданның табиғи және климаттық жағдайларымен тығыз 

байланысты. Әсіресе, мақта өсіру және мал шаруашылығы ауданның аграрлық секторында 

ерекше орын алады. Ауданда су ресурстарының ластануына жол бермеу және табиғи ортаны 

қорғау мақсатында бірқатар геоэкологиялық шаралар қабылданған. Су сапасын бақылау 

станциялары орнатылған, олар судың ластану деңгейін үнемі бақылап отырады. 

 

 
 

Сурет 2 Куаңдария өзені алабының ландшафт картасы 

Қорытынды, Қуаңдария өзені алабының ландшафтталық құрылымдық ерекшеліктерін 

зерттей отырып, бұл аймақтың өзіндік күрделі экосистемасы, бай биоәртүрлілігі және табиғи 

ресурстары арқылы Қазақстанның экологиялық жүйесінің маңызды бөлігін құрайтыны 

дәлелденді. Қазіргі уақытта ландшафтардың жүйелі ұйымдастырылуын зерттеу  физикалық-

географияның және геоэкологияның, табиғатты тиімді пайдаланудың қажеттіліктерімен 

анықталатын болжау мен үйлестіру мәселелерін шешуге бағытталғаны көрінеді. 

Қазіргі уақытта  геожүйе және  оның тұрақты даму мәселелері өзекті тақырыпқа 

айналып отыр. Сондықтан , макрогеожүйелердің геоэкологиялық кешендерінің құрылымын 

зерттеу ерекше маңызға ие. Мұндай талдау үшін маңызды объектілердің бірі – геоэкологиялық 

және табиғи-ресурстық маңызы жоғары бірегей гидрологиялық жүйе-Ақсу өзен алабы болып 

табылады. Бұл зерттеуде біз осы кешендердің құрылымына, олардың қалыптасу ерекшеліктері 

мен өзара байланыстарына, сондай-ақ адам қызметінің осы макрогеожүйенің геоэкологиялық 

жағдайына әсеріне назар аударамыз. Ақсу өзені алабының  геоэкологиялық кешендерінің 

құрылымын талдау осы өңірде болып жатқан табиғи процестерді жақсы түсініп қана қоймай, 

өңірдің орнықты дамуын қамтамасыз ету және оның геоэкологиялық тұрақтылығын  сақтау 

мақсатында табиғи ресурстарды басқару мен қоршаған ортаны қорғаудың тиімді 

стратегияларын әзірлеуге мүмкіндік береді. 

Ақсу— Қазақстан Республикасы Ақсу ауданы Алматы облысының солтүстік 

бөлігіндегі суы аз шағын өзен. Ұзындығы шамамен 316 км, бассейннің ауданы шамамен 5040 

км2 құрайды.Ақсу өзені Жоңғар Алатауы жотасының солтүстік беткейлерінен 3700-ден 3800 

м дейінгі биіктікте бастау алады. Оның ұзындығы 316 км, су жинау алаңы 5040 км . Ақсу 

өзенінің бассейні батыстан Биен жотасымен (3400м) солтүстік орталық жотаның, ал шығыстан 

(Сарқан өзенінің бассейнімен шекаралас) сол жотаның Ақсу жотасымен шектелген. 

Жалпы Ақсу өзені бассейнінің құрылымы, сондай-ақ оның салалары асимметриямен 

ерекшеленеді. 20 км бойы Ақсу өзені шығыстан батысқа қарай ағады, содан кейін ғана 

солтүстікке бұрылады; оң жақта ол өте үлкен және тармақталған салаларды - Көкжар және 

Теректі өзендерін қосып  алады. Ендік ағысы аумағында  Көкжар және Теректі өзендері сияқты 

Ақсу өзендерінің негізгі бөлігін сол жақтан, Айдаусай жотасының солтүстік орталығынан 

